Najib Tiba Untuk Lawatan Sehari, Berbuka Puasa Di Sabah

KOTA KINABALU, 11 Ogos (Bernama) -- Perdana Menteri Datuk Seri Najib Tun Razak tiba di
sini hari ini untuk lawatan sehari termasuk menghadiri majlis berbuka puasa di Sabah.

Najib, yang menaiki pesawat khas, tiba di Terminal 2, Lapangan Terbang Antarabangsa
Kota Kinabalu kira-kira 11.40 pagi diiringi isterinya Datin Seri Rosmah Mansor.

Beliau disambut oleh Ketua Menteri Sabah Datuk Seri Musa Aman dan isteri Datin Seri
Faridah Tussin, timbalan ketua menteri, anggota Kabinet dan ketua jabatan kerajaan
Persekutuan dan Negeri serta pemimpin masyarakat.

Sejurus tiba, Najib menghadiri perjumpaan dengan Badan Perhubungan Umno Sabah di
Bangunan Umno dan Jawatankuasa Barisan Nasional Negeri.

Ini disusuli tinjauan mesra di Bazar Ramadan di Pekan Papar di sebelah petang.

Najib akan menghadiri majlis berbuka puasa di SMK Bongawan II di kawasan Parlimen
Kimanis sebelum berlepas pulang ke ibu negara.

